
Резюме: В статье уделяется внимание уровню развития пространственных представлений 

младших школьников, оценивается место и роль наблюдения, сравнения, измерения, построения в 

формировании пространственного представления младших школьников, разъясняются этапы разви-

тия измерительной деятельности, обеспечивающие единство измерительной и наблюдательной дея-

тельности. В исследовании приводятся примеры интерпретации математической орфографии, кото-

рая является полезным средством для усвоения терминов пространственных знаков и отношений и 

включения их в активный словарный запас учащихся. 

Ключевые слова: пространственные признаки, пространственные отношения, простые и 

сложные пространственные представления, величие, направление, форма, расстояние, этапы 

развития измерительной деятельности, задание 

 

Summary: The article focuses on the level of development of spatial imagination of primary school 

students, evaluates the place and role of observation, comparison, measurement, construction in the 

formation of spatial imagination of young schoolchildren, explains the stages of development of 

measurement activity, ensuring the unity of measurement and observation activities The research provides 

examples of interpretation of mathematical spelling, which is a useful tool for mastering the terms of spatial 

signs and relations and their inclusion in the active vocabulary of students. 

 Keywords: space signs, spatial relations, simple and complex spatial concepts, greatness, direction, 

form, distance, stages of development of measurement activity, assignment 

 

Tədqiqatla bağlı toplanmış materiallar üz-

rə mülahizələr və fikirlərə aydınlıq gətirən nü-

munələr. Fəza təsəvvürləri materiyanın mövcud-

luq formasına aid olmaqla forma, vəziyyət, bö-

yüklük, məsafə, istiqamət və başqa fəza əlamət 

və münasibətlərinin inikasını özündə birləşdirir. 

Fəza əlamətlərinin təhlili əsasında uşaqlar-

da ayrı-ayrı əşya və həndəsi forma, böyüklük 

(uzaqlıq, en, hündürlük ölçüləri), istiqamət (şa-

gird öz bədəninin vəziyyətinə görə, burada insan 

bədəninin yerləşdiyi müstəvinin yerin səth müs-

təvisinə perpendikulyarlığı nəzərdə tutulur) haq-

qında sadə fəza təsəvvürləri formalaşır. 

İbtidai siniflərdə şagirdlərin fəza təsəvvür-

lərini şərti olaraq üç mərhələyə (inkişaf mərhə-

ləsinə) ayırmaq olar. Öncə, şagirdlər əşyaya aid 

fəza əlamət və münasibətlərini ayırmağı və on-

ları formasına, böyüklüyünə, istiqamətinə, və-

ziyyətinə və s. görə fərqləndirməyi öyrənirlər. 

Sonra onlar müxtəlif formalar, ölçülər, istiqa-

mətlər, vəziyyətlər arasında və adı çəkilən fəza 

anlayışları daxilindəki fərqləri mənimsəyirlər. 

Şagirdlər düzbucaqlını kvadratdan, metri desi-

metrdən, santimetrdən, sağ tərəfi sol tərəfdən, 

əşyanı göz səviyyəsindən alçaq (aşağı) və ya 

yüksək (yuxarı) olmasını və s. fərqləndirməyi 

öyrənirlər. Sonrakı mərhələdə şagirdlərdə artıq 

əldə edilmiş ümumi təsəvvür sistemləri arasında 

fərq əmələ gəlir. Məsələn, onların təsəvvürlərin-

də müstəvi (yastı) həndəsi forma ilə fəza (həcm-

li) həndəsi forma arasında, sahə ölçü sistemi ilə 

uzunluq ölçü sistemi arasında, əşyanın insan bə-

dəninə nəzərən yerləşdiyi istiqamətlər sistemi 

ilə üfüqə nəzərən yerləşdiyi istiqamətlər sistemi 

(coğrafi) arasında fərq yaranır [1;162]. 

Şagirdlərin obyektlərin fəza əlamət və 

münasibətlərinin müşahidəsi üzrə fəaliyyəti on-

ların fəza təsəvvürlərinin yaranmasında və inki-

şafında mühüm rol oynayır. Bu fəaliyyət növü-

nün təlim prosesində yeri ayrı-ayrı mərhələlərə 

müvafiq olaraq qarşıya qoyulmuş məqsədlə 

müəyyən edilir. Məqsəddən asılı olaraq müşahi-

də əsas fəaliyyət növü kimi çıxış edir, ya da bu 

və ya digər fəaliyyətin elementinə çevrilir. Əgər 

müşahidə aparıcı fəaliyyət rolunu oynayırsa, on-

da o, tətbiq edildiyi mərhələyə müvafiq olaraq 

təşkil və idarə olunur. Əgər aparıcı rolu digər 

fəaliyyət növü oynayırsa, bu zaman müşahidə 

həmin fəaliyyətin həyata keçirilməsi üçün vasi-

təyə çevrilir. 

Şagirdlərin fəza əlamət və münasibətləri-

nin müşahidəsinin səmərəliliyi bir sıra şərtlərlə 

təmin olunur. Birinci və əsas şərt aydın və kon-

kret məqsəd kimi qarşıya qoyulmalıdır. Bu, şa-

girdin müşahidə fəaliyyətini istiqamətləndirir, 

onu idarə olunan prosesə çevirir. Məqsədin bir-

biri ilə bağlı daha konkret vəzifələrə ayrılması, 

başqa sözlə, müşahidənin planlaşdırılması onun 

səmərəliliyinin yüksəl məsinə səbəb olur. Plan-

laşdırma birinci və ikinci siqnal sistemlərinin 

əlaqəsini təmin edir. [2; 280-282]. 

Müşahidənin səmərəliliyinə şagirdlərin 

əqli və praktik fəaliyyətlərinin qarşılıqlı əlaqəsi, 

həmin fəaliyyətin fəallığı müəyyənedici şəkildə 

təsir göstərir. Müşahidə prosesində şagirdlərin 

praktik və əqli fəallığı qarşıya qoyulmuş məq-

sədlə bağlıdır. Məsələn, şagirdə verilmiş obyek-

tin ayrı-ayrı hissələri arasındakı fəza münasibət-

lərini müəyyənləşdirmək tapşırılmışdırsa, o, 

analiz və sintezdən istifadə edir. Əgər şagirdə 

əşyaların oxşar və fərqli xüsusiyyətlərini müəy-

yənləşdirmək tapşırılmışdırsa, o, müqayisədən 

istifadə edir. Qeyd edək ki, şagirdlərin idrak 

fəallığını təmin etmək üçün müqayisə iki istiqa-

mətdə tətbiq olunur: 1)obyektin fəza əlamət və 

münasibətlərini ardıcıl müqayisə etməklə öyrən-

mək; 2)obyektlərin fəza əlamət və münasibətlə-

rini qarşılaşdırmaqla öyrənmək. 

Müşahidənin nəticəsi müşahidəçinin ob-

yekt olan münasibətindən və onun haqqında il-

kin məlumatın səviyyəsindən asılıdır. 

Kiçik yaşlı məktəblilərin fəza təsəvvürü-

nün formalaşmasında vasitəli və vasitəsiz ölçmə-

nin də rolu böyükdür. Riyaziyyatın təlimində şa-

girdlər müxtəlif praktik işlərə cəlb olunurlar. 

Düzgün təşkil olunmuş praktik işlər ölçmə fəaliy-

yətinin inkişafına güclü təsir göstərir. Təlim pro-

sesinin təsiri ilə şagirdlərin ölçmə fəaliyyətlərinin 

inkişafı bir neçə mərhələdən keçir. 

Birinci mərhələ uzunluq ölçü vahidlərinin 

öyrənilməsi üzrə hazırlıq işləri ilə bağlıdır. Bu 

işin məzmununun miqdar və fəza münasibətləri-

nin fərqləndirilməsi, gözəyarı və ya kağız lentlə 

ölçmə daxildir. Bununla şagirdlərin məktəbəqə-

dər əldə etmiş olduğu təsəvvürlər dəqiqləşir, on-

lar ölçü alətləri ilə işləmək vərdişləri əldə edir-

lər. İkinci mərhələ üçün ölçü vahidləri ilə şa-

girdlərin tanış olmaları və onları praktikada tət-

biq etmələri ilə xarakterizə edilir. Burada ölçmə, 

hesablama, qurma arasında bağlılığa diqqət yeti-

rilir, fəza və miqdar təsəvvürlərinin sintezi baş-

lanır, sonralar bu əlaqədən əqli fəaliyyətin əsası 

kimi istifadə olunur. 

Üçüncü mərhələdə uzunluq ölçü sistemi 

öyrənilir. Burada ölçmə praktikası ölçmə və 

qurma arasındakı əlaqə ilə xarakterizə olunur. 

Bu mərhələdə şagirdlərin mürəkkəb fəza təsəv-

vürlərinin inkişafı üçün müxtəlif çalışmalar tət-

biq edilir. 

Dördüncü mərhələ sahə vahidləri sistemi 

və onların praktikada tətbiqi ilə şagirdlərin ölç-

mə fəaliyyəti inkişaf edir. Mürəkkəb təsəvvürlər 

sintez yolu ilə formalaşır və inkişaf edir. 

Ölçmə fəaliyyətinin şagirdlərin fəza təsəv-

vürünün inkişafına effektli təsir etməsi üçün ölç-

mə praktikasında aşağıdakı iki şərt gözlənilməli-

dir: 1) alətlərlə ölçmə gözəyarı ölçmə ilə vahid 

halda birləşdirilməlidir; 2) şagirdlərin ölçmə 

fəaliyyəti onların müşahidə, qurma və hesablama 

fəaliyyəti ilə üzvi şəkildə əlaqələn dirilməlidir. 

Şagirdlərin qurma və modelləşdirmə fəaliy-

yətlərinin inkişafı onların ölçmə və modelləşdirmə 

fəaliyyətlərinin əsas “nəzarətçisidir”. Qurma və 

modelləşdirmə prosesində də şagird özünün möv-

cud təsəvvürlərindən istifadə edir. 

Qurma və modelləşdirmə üzrə iş iki mər-

hələdə təşkil olunur. Birinci mərhələdə obyekt 

qavrayış üçün təqdim olunur, model və çertyoj 

ona müvafiq hazırlanır. Bu mərhələ fiqurla ta-

nışlıq prosesində həyata keçirilir. Şagird forma-

nın iki əsas fəza əlamətini öyrənir, müvafiq ter-

minləri mənimsəyir. İkinci mərhələdə obyektin 

fəza əlamət və münasibətləri ikinci siqnal vasi-

tələrinin köməyi ilə təsvir olunur, onun əsasında 

qurma yerinə yetirilir və ya model hazırlanır. Bu 

iş fəza təsəvvürlərinin möhkəmləndirilməsinə 

və dəqiqləşdirilməsinə istiqamətlənir. Tərtib 

olunan çertyoj və ya model praktik və əqli 

fəaliyyətdə əsas rol oynayır. Beləliklə, şagird tə-

səvvürünə əsaslanmaq bacarığı qazanır. [2;283]. 

Kiçik yaşlı məktəblilərin fəaliyyətində he-

sablama başlıca yer tutur. Bu, fənnin məzmun 

və strukturundan irəli gəlir. Şagirdlərin fəza tə-

səvvürlərinin formalaşmasında həmin fəaliyyət 

növünün də rolu böyükdür. Çünki hesablama di-

gər fəaliyyət növləri ilə bağlana bilir: xüsusən 

fəza və miqdar təsəvvürlərinin sintezində bu 

fəaliyyət növünün əhəmiyyəti böyükdür. 

Şagirdlərin hesablama fəaliyyətini təşkil 

etmək üçün xüsusi tapşırıqlardan istifadə olu-

nur, hansı ki, bu tapşırıqlarda fəza əlamət və 

münasibətləri təhlil edilir. Məsələn, buna aşağı-

dakı məsələ bir nümunə ola bilər. 

Məsələ. Semral velosipedlə A məntəqə-

sindən B məntəqəsinə yola düşdü. O, 400m get-

dikdən sonra müəyyən etdi ki, açarı itirmişdir. 

Semral 50m geri qayıtdıqdan sonra açarı tapır. 

Bundan sonra 650 m gedərək B məntəqəsinə ça-

tır. A ilə B arasındakı məsafəni tapın. 

Fəza əlamət və münasibətlərinin qavranıl-

masında fiqurların çevrilməsi üzrə iş az əhəmiy-

yətə malik deyildir. Həmin istiqamətdə kiçik 

yaşlı məktəblilərin fəaliyyətini iki növə ayırmaq 

olar: 1) həndəsi forma, onun çevrilməsi yolu ilə 

əyani şəkildə verilir, işin icrası şagirdlərdən tə-

ləb olunur; 2) həndəsi forma, onun çevrilməsi 

yolu sözlərin köməyi ilə təsvir edilir, icrası şa-

girdlərdən tələb olunur. 

Fəza fiqurlarının, onların əlamət və müna-

sibətlərinin, müvafiq terminlərin mənimsənil-

məsində, onun şagirdlərin fəal lüğətinə daxil 

edilməsində həndəsi imlalar mühüm rol oynayır. 

Məzmununa görə həmin imlaları aşağıdakı kimi 

qruplara ayırmaq olar: 1) fiqurların yerləşdiril-

məsinə aid; 2) fəza əlamət və münasibətlərinin 

fərqləndirilməsi üzrə; 3) fiqur üzərində ölçmə 

əməliyyatları aparılmasına aid; 4) fiqurların 

qurulması və tərtibinə aid; 5) fiqurun hissələrə 

ayrılması və həmin hissələrdən fiqur tərtibinə 

aid və s. [1;165] 

Tədris prosesində yerini və əhəmiyyətini 

daha yaxından hiss etmək məqsədi ilə bəzi imla 

nümunələrini bu başlığın məzmununa daxil edək: 

1. Fiqurun yerləşdirilməsinə aid imla nü-

munəsi. 

a) Masanın üzərinə göy rəngli kvadrat qo-

yun. Onun sağ tərəfinə sarı rəngli kvadrat yapışdı-

rın. Neçə kvadratdan ibarət zolaq alındı? Zolağı 

elə çevirin ki, göy kvadrat sarı kvadratdan yuxa-

rıda yerləşsin. İki kvadratdan ibarət zolaq çəkin. 

b) Bir göy və iki ağ kvadrat götürün. Ma-

sanın üzərinə göy kvadrat qoyun. Ağ kvadratları 

elə yerləşdirin ki, göy kvadrat ortada yerləşsin. 

Neçə kvadratdan ibarət zolaq alındı? Üç kvad-

ratdan ibarət zolaq çəkin. 

2. Fiqurların hissələrə ayrılmasını tələb 

edən imlalar. 

a) Masanın üzərinə kvadrat qoyun. Karan-

daşın ucunu kvadratın tərəfi üzərində aşağı, sağ 

tərəfdən bir dama yuxarıya qoyun və bir nöqtə 

qeyd edin. Sonra kvadratın tərəfi üzərində yuxa-

rı sol tərəfdən bir dama aşağıda bir nöqtə qeyd 

edin. Həmin nöqtələrdən keçən düz xətt çəkin. 

Kvadratı həmin xətt boyunca kəsin. Alınmış his-

sələri üst-üstə qoymaqla müqayisə edin. 

b) Masa üzərinə düzbucaqlı qoyun. Yuxarı 

sağ və aşağı sol təpədən keçən düz xətt çəkin. 

Fiquru həmin xətt boyunca kəsin. Siz iki üçbu-

caq aldınız. Onları elə yerləşdirin ki, üst-üstə 

düşsün. Bu mümkündürmü? 

Riyaziyyatın tədrisində kiçik yaşlı mək-

təblilərin fəza təsəvvürlərinin formalaşması 

probleminin həlli üçün aşağıdakı üç istiqamət 

üzrə iş aparmaq zəruridir: fəza əlamət və müna-

sibətlərinin diferensasiyası; fəza əlamət və mü-

nasibətlərinə aid terminlərin mənimsənilməsi və 

onun fəal lüğətə daxil edilməsi; fəza təsəvvürlə-

rinin digər təsəvvürlərlə əlaqələndirilməsi. 

Həmin istiqamətlər üzrə iş şagirdlərin tə-

səvvürlərinin inkişaf mərhələlərinə müvafiq ola-

raq həyata keçirilir. Şagirdlərin fəza təsəvvürlə-

rinin inkişaf mərhələlərinin aşağıdakı ardıcıllığı 

müəyyənləşdirilir: kiçik yaşlı məktəblilərin 

məktəbəqədər əldə etdikləri fəza təsəvvürlərinin 

dəqiqləşdirilməsi; fəza əlamət və münasibətləri-

nin tapılması, fərqləndirilməsi və əyani situasi-

yada fəza təsəvvürlərindən istifadə olunması; 

fəza əlamət və münasibətlərinin təsəvvürdə can-

landırılması və onlardan əqli fəaliyyətin əsası 

kimi istifadə edilməsi. 

Məktəbəqədər dövrdə toplanmış təsəvvürlər 

məktəblilərin sonrakı fəza təsəvvürlərinin inkişa-

fında əhəmiyyətli rol oynayır. Lakin həmin təsəv-

vürlər dəqiqləşdirilməli və sistemləşdirilməlidir. 

Məlumdur ki, uşaqlar oyun prosesində ob-

yektlərin qarşılıqlı vəziyyəti ilə tanış olurlar. 

Onlar obyektlərin qarşılıqlı vəziyyətini “aşağı”, 

“yuxarı”, “alt”, ”üst”, “sağ”, “sol”, “arasında” 

sözləri vasitəsi ilə təsvir etməyi öyrənirlər.[2; 9] 

Təlimin başlanğıc mərhələsində fəza əla-

mət münasibətləri üzrə təsəvvürlərin formalaşdı-

rılması və müvafiq terminlərin mənimsənilməsi 

işi iki istiqamətdə aparılır: ölçmə işləri ilə əlaqə-

dar fəza təsəvvürlərinin dəqiqləşdirilməsi və uy-

ğun terminlərin mənimsənilməsi; obyektlərin fə-

zada yerləşməsi ilə bağlı təsəvvürlərin dəqiqləş-

dirilməsi və uyğun terminlərin mənimsənilməsi. 

Məktəbəqədər yaşlı uşaqlar “eyni”, “fərq-

li”, “böyük”, “kiçik” terminləri ilə fəza münasi-

bətlərini ifadə etməyi bacarırlar. Ancaq bu ter-

minlər fəza münasibətlərini daha düzgün əks et-

dirməsi istiqamətində dəqiqləşdirilməlidir. 

Məsələn, iki kağız zolağın sahəsi bərabər oldu-

ğu halda eni və uzunluğu müxtəlif ola bilər. Şa-

gird uzunluğu (yaxud eni) əsas götürərək onla-

rın birinin digərindən böyük (yaxud kiçik) oldu-

ğunu bildirir. Odur ki, “eyni”, “fərqli”, “böyük”, 

“kiçik” və s. terminlərinin konkretləşdirilməsi 

diqqət mərkəzində saxlanılmalıdır. İlk növbədə 

obyektlər arasındakı münasibəti müəyyənləşdi-

rən əsas fəza əlamətinin ayrılmalı olduğunu şa-

girdlər bilməlidirlər. Bunun üçün xüsusi tapşı-

rıqlar tətbiq edilir. Onların məzmununa gözəyarı 

ölçmə, əşyaları üst-üstə qoyma və s. tələbli tap-

şırıqlar daxil edilir. 

Fiqurların fəzada yerləşməsi ilə bağlı tə-

səvvürlərin dəqiqləşdirilməsi və ümumidən kon-

kretə yüksəlmə yolu ilə həyata keçirilir. Həmin 

məqsədlə üç və yaxud dörd obyektin qarşılıqlı 

vəziyyətinin müəyyənləşdirilməsindən istifadə 

edilir. Bu zaman bir obyektin vəziyyətinin müx-

təlif terminlərlə izahı faydalıdır. Məsələn, qırmı-

zı dairə göy dairədən sağda, qara dairədən sağ-

da, qara dairədən aşağıda yerləşir və s. 

Həmin prosesdə tələb olunan fəza münasi-

bətlərinə müvafiq fiqurların yerləş dirilməsinə aid 

tapşırıqlara da diqqət yetirilməlidir. Məsələn, bir 

nöqtə qeyd edin, həmin nöqtədən 3 dama aşağıda, 

3 dama solda yerləşən bir nöqtə qeyd edin. 

Fəza təsəvvürlərinin formalaşması ilə bağlı 

işin ikinci mərhələsi iki istiqamət üzrə həyata ke-

çirilir: 1) həndəsi fiqurların, onların fəza əlamət 

və münasibətlərinin fərqləndirilməsi, müvafiq 

terminlərin mənimsənilməsi; 2) uzunluq vahidlə-

ri ilə tanışlıq, fəza və miqdar təsəvvürlərinin sin-

tez olunması, uyğun terminlərin mənimsənilməsi. 

Bu tapşırıqlar üzrə işin ilk mərhələsində 

şagirdlər nöqtə, düz xətt, parça, əyri xətt, sınıq 

xətt, bucaq, çoxbucaqlı, dairə, çevrə, dördbu-

caqlı, kvadrat ilə tanış olurlar. 

Eyni istiqamət üzrə işin ikinci mərhələsin-

də çertyoj, modellər üzərində şagirdlərin praktik 

fəaliyyəti təşkil edilir. Obyektlərin, onların ele-

mentlərinin təhlili həndəsi formanın fəza əlamət 

və münasibətləri haqqında daha dəqiq təsəvvür-

lərin inkişafına səbəb olur. 

Həndəsi formanın, onun elementlərinin fə-

za əlamət və münasibətlərinin praktik yolla aş-

kar edilməsi faydalıdır. Məsələn, düzbucaqlının 

qarşı tərəflərinin xassəsini ölçmə yolu ilə aşkar 

etmək lazımdır. 

Üçüncü mərhələdə tətbiq edilən tapşırıqlar 

sistemi fəza təsəvvürlərinin sintezinə istiqamət-

lənməli, fəza təsəvvürlərindən əqli fəaliyyətin 

əsası kimi istifadə olunmalıdır. 

Tapşırıqlar sisteminə hər bir sinif üçün 

aşağıdakılar daxil edilir: a) həndəsi fiqurların 

(dairə, çoxbucaqlı, çoxbucaqlının elementləri  

və s.) say obyekti kimi istifadə etməyi tələb 

edən tapşırıqlar (Belə tapşırıqların həllində fi-

qurların tanınması və fərqləndirilməsi, uyğun 

terminlərin mənimsənilməsi üçün imkan yara-

nır.); b) damalara ayrılmış kağız üzərində hən-

dəsi fiqurların qurulmasına aid tapşırıqlar; c)d-

amalara ayrılmış kağız üzərində ölçüləri ilə əla-

qədar şərt qoyulmadan müxtəlif vasitələrin kö-

məyi ilə fiqurların qurulmasını tələb edən tapşı-

rıqlar; ç)verilmiş şərtlərə (düzbucaqlı olması, tə-

ləb olunan uzunluqda tərəfinin olması və s.) gö-

rə fiqur ların qurulmasına aid tapşırıqlar; e) fi-

qurların təsnifinə aid tapşırıqlar; ə) fiqurların 

hissələrə ayrılması və tərtibinə aid tapşırıqlar; g) 

həndəsi simvollardan istifadə etməklə çertyojla-

rın oxunması bacarıqlarının formalaşmasına isti-

qamətlənən tapşırıqlar; d)həndəsi ölçülər haq-

qında təsəvvürlər və fiqurların sahəsinin, uzun-

luqların ölçülməsi üzrə tapşırıqlar; j) çoxbucaq-

lının perimetri və sahəsinin hesablanmasına aid 

tapşırıqlar.[2; 10] 

Yuxarıda qeyd olunan tapşırıqlar sistemi-

nə daxil edilən növlərdən birinin məzmununa 

nəzər salaq. 

Tapşırığın növü: Fiqurun hissələrə ayrılma-

sı və həmin hissələrdən fiqurun tərtib edilməsi. 

Bu növə daxil edilən tapşırıqların birinci 

qrupu. 

Tapşırığın icrası fiqurun çəkilməsindən və 

ya modelinin hazırlanmasından başlanılır. Çert-

yoju çəkilən və ya modeli hazırlanan fiqur əv-

vəlcədən şagirdlərə təqdim olunur. Ona başlan-

ğıc fiqur deyilir. Bu tapşırıqda başlanğıc fiqur 

əyani verilir. Şagirdlərin qarşısında aşağıdakı 

kimi tələblər qoyula bilər: 

1. Düz xətt çəkməklə və kəsməklə fiquru 

2, 3 eyni hissəyə(forma göstərilir) ayırın 

2. Düz xətt çəkməklə və kəsməklə fiquru 2, 

3 eyni hissəyə(forma əyani göstərilmir) ayırın. 

3. Düz xətt çəkməklə və kəsməklə fiquru 

müxtəlif hissələrə(hər bir hissə göstərilir)ayırın. 

4. Düz xətt çəkməklə və kəsməklə fiquru 

hissələrə (onların ölçüsü və forması göstərilir) 

ayırın. 

Bu növə daxil edilən tapşırıqların ikinci 

qrupu. 

Tapşırıqlar üçün başlanğıc mərhələ tələb 

olunan fiqurların çəkilməsindən və ya kəsilmə-

sindən ibarətdir. Burada da başlanğıc fiqur əyani 

şəkildə verilir. Şagirdlərin qarşısında aşağıdakı 

kimi tələblər qoyulur: 

1. Fiqur və ya fiqurlar tərtib edin (fiqurun 

və ya fiqurların tərtibedilmə yolu verilir, ölçü 

şərti tələb edilmir); 

2. İstənilən bir və ya bir neçə fiqur tərtib 

edin; 

3. Təqdim edilən ölçüdə fiqur tərtib edin 

(tərtibetmə yolu verilir). 

Bu növə daxil edilən üçüncü qrup tapşırıqlar. 

Bu tapşırıqlar I və II qrup tapşırıqlarda ye-

rinə yetirilən əməliyyatları özündə birləşdirir. 

III qrup tapşırıqlarda başlanğıc fiqura əsasən fi-

qur çəkilir və kəsilir. Kəsilmiş fiqur hissələrə 

ayrılır və tələb olunan fiqur tərtib edilir. Bu tap-

şırıqlarda şagirdlər qarşısında aşağıdakı kimi tə-

ləblər qoyula bilər: 1) verilmiş fiqura müvafiq 

hazırlanmış fiquru 2, 3 hissəyə (forma tələb 

olunmur) ayırın və həmin hissələrdən yeni fiqur 

tərtib edin (forma tələb olunmur); 2) verilmiş fi-

qura müvafiq hazırlanmış fiquru 2, 3 hissəyə 

(forma əyani göstərilir) ayırın və həmin hissə-

lərdən yeni fiqur tərtib edin (forma tələb olun-

mur); 3) verilmiş fiqura müvafiq hazırlanmış fi-

quru 2, 3 hissəyə ayırın (forma əyani göstərilir, 

ölçü verilir) və həmin hissələrdən yeni fiqur tər-

tib edin (forma əyani göstərilir); 4) ) verilmiş fi-

qura müvafiq hazırlanmış fiquru 2, 3 hissəyə 

(forma göstərilir, ölçü verilir) ayırın və həmin 

hissələrdən yeni fiqur tərtib edin (forma və ölçü 

verilir). [2;286-287]. 

İkinci istiqamət üzrə işi iki mərhələyə 

ayırmaq olar. 

Birinci mərhələni “böyüklük” fəza müna-

sibətlərinin müəyyənləşdirilməsi və ilk ölçü va-

hidi ilə tanışlıq təşkil edir. 

İkinci mərhələ üzrə iş uzunluq ölçü vahid-

lərinin və onların qarşılıqlı əlaqəsinin öyrənil-

məsinə istiqamətlənir və bu əsasdan da şagirdlə-

rin fəza təsəvvürləri, ədəd haqqında anlayışları 

inkişaf edir. 

Sahə ölçü vahidləri ilə tanışlıq da analoji 

qayda üzrə aparılır. Əvvəlcə, sahə haqqında tə-

səvvür əyani şəkildə yaradılır. Sonra şagirdlər 

sahə vahidləri ilə tanış olur, onların qarşılıqlı 

əlaqəsini öyrənirlər. 

Bu istiqamətdə işin məzmununa aşağıdakı-

lar da daxildir: 1) şagirdlərin təsəvvür etmə fəaliy-

yəti ilə bağlı qurma, hesablama üzrə bilik, bacarıq 

və vərdişlərinin formalaşdırılması; 2) əyani şəkil-

də verilmiş fiquru hissələrə ayırmaqla yeni fiqur 

tərtib etmək üzrə bacarıqların formalaşdırılması; 

3) öyrənilmiş həndəsi fiqurların xassələri haqqın-

da təsəvvürlərin formalaşdırılması. 

Göstərilən istiqamətlər üzrə aparılan işin 

məzmunu haqqında aydın təsəvvür yaratmaq 

məqsədi ilə bu istiqamətlərdən biri üzərində da-

yanaq. Məsələn, ikinci isti qamətdə aparılan işə 

nəzər salaq. Şagirdlər üçün üç qrup tapşırıqlar 

üzrə fəaliyyət göstərmək təklif olunur: 1)şagird 

yerinə yetirməli əməliyyatları təsəvvür etməli-

dir; 2) şagird yerinə yetirməli əməliyyatları və 

yeni fiqurun formasını təsəvvür etməlidir; 3) şa-

gird verilmiş fiquru, yerinə yetirilməli əməliy-

yatları və yeni fiquru təsəvvür etməlidir. 
Problemin elmi yeniliyi: ibtidai sinif şagirdlə-

rinin fəza təsəvvürlərinin inkişaf səviyyələri, fəza tə-

səvvürlərinin formalaşmasında müşahidənin, müqayi-

sənin, ölçmənin yeri və rolu, ölçmə fəaliyyətinin inki-

şaf mərhələləri, şagirdlərin qurma və modelləşdirmə 

fəaliyyətləri ilə ölçmə və müşahidəetmə fəaliyyətləri-

nin vəhdətinin təmin olunmasının zəruriliyi, fəza əla-

mət və münasibətləri ilə bağlı terminlərin mənimsə-

nilməsi və onların şagirdlərin aktiv danışıq lüğətlərinə 

daxil edilməsində faydalı vasitə olan riyazi imlaların 

tətbiqi formaları müəyyən edilmişdir. 

Problemin praktik əhəmiyyəti: İbtidai sinif-

lərdə riyaziyyatın “Həndəsə” məzmun xətti üzrə ma-

terialların tədrisi prosesində fəaliyyətini səmərəli 

qurmaqda müəllimə metodik yardımın səviyyəsinin 

yüksəlməsinə müsbət təsiri vardır. 

